
ABSTRAK



Kajian ini dibuat bertujuan untuk mengetengahkan strategi untuk memperkukuhkan siber kafe asrama Kolej Vokasional Pasir Mas. Strategi yang dijalankan adalah setelah mengenalpasti segala permasalahan yang wujud di kalangan pelajar asrama KVPM sama ada yang berkait dengan prasarana mahupun peraturan yang ditetapkan oleh pihak pengurusan siber kafe. Kumpulan sasaran ialah melibatkan pelajar yang menghuni asrama. Terdapat seramai 120 orang responden terlibat dalam kajian ini. Borang soal selidik digunakan sebagai wadah utama untuk mengutip datadata yang diperlukan selain data-data bertulis yang diambil daripada rekod pihak pengurusan siber kafe. Data-data dianalisis dengan menggunakan interpretasi jumlah dan peratusan. Kajian yang diperoleh, dipersembahkan dalam bentuk jadual skor dan peratusan beserta interpretasinya. Dapatan kajian amat membantu pihak pengurusan dalam menarik minat pelajar untuk menggunakan perkhidmatan siber kafe asrama seterusnya dapat memperkukuhkan lagi siber kafe asrama KVPM dalam memberikan perkhidmatan yang lebih cemerlang kepada setiap penghuni dan menjadi satu aspek kejayaan Kolej Vokasional Pasir Mas khususnya.

ABSTRAK



Kajian ini dibuat bertujuan untuk mengetengahkan strategi untuk memperkukuhkan siber kafe asrama Kolej Vokasional Pasir Mas. Strategi yang dijalankan adalah setelah mengenalpasti segala permasalahan yang wujud di kalangan pelajar asrama KVPM sama ada yang berkait dengan prasarana mahupun peraturan yang ditetapkan oleh pihak pengurusan siber kafe. Kumpulan sasaran ialah melibatkan pelajar yang menghuni asrama. Terdapat seramai 120 orang responden terlibat dalam kajian ini.. Borang soal selidik digunakan sebagai wadah utama untuk mengutip datadata yang diperlukan selain data-data bertulis yang diambil daripada rekod pihak pengurusan siber kafe. Data-data dianalisis dengan menggunakan interpretasi jumlah dan peratusan. Kajian yang diperoleh, dipersembahkan dalam bentuk jadual skor dan peratusan beserta interpretasinya. Dapatan kajian amat membantu pihak pengurusan dalam menarik minat pelajar untuk menggunakan perkhidmatan siber kafe asrama seterusnya dapat memperkukuhkan lagi siber kafe asrama KVPM dalam memberikan perkhidmatan yang lebih cemerlang kepada setiap penghuni dan menjadi satu aspek kejayaan Kolej Vokasional Pasir Mas khususnya.

BAB I



PENDAHULUAN



1.1



PENGENALAN



Kebelakangan ini semakin banyak siber kafe wujud di negara kita. Pembukaan siber kafe adalah suatu fenomena baru yang dapat dilihat daripada perkembangan industri teknologi maklumat (IT) negara. Kemunculan siber kafe di negara kita adalah hasil daripada pengaruh penubuhan siber kafe di barat terutamanya di Amerika Syarikat dan England. Faktor budaya Internet dengan ciri dunia tanpa sempadan itu telah menyuburkan lagi perkembangan siber kafe.



Secara umumnya apa yang dimaksudkan dengan siber kafe ialah sebuah kafe, mungkin sebuah kedai kopi (dimaksudkan di barat) atau expresso shop atau tempat yang menghidangkan makanan dan minuman yang mempunyai sejumlah komputer peribadi (PC) yang dihubungkan kepada Internet dan boleh digunakan oleh pengunjungnya.



Oleh itu dapatlah dikatakan siber kafe dapat dijadikan ruang dan wadah komunikasi baru dalam lingkungan awam, selain pewujudan akhbar, telefon, komunikasi bersemuka di kedai kopi, restoran makanan segera, tempat rekreasi dan sebagainya. Cuma ruang tempat berbincang di siber kafe lebih luas, meliputi serata dunia iaitu komunikasi yang melepasi batas sempadan dengan melayari ruang maya.

1.2



LATAR BELAKANG KAJIAN Siber kafe asrama Kolej Vokasional Pasir Mas terletak bersebelahan dengan



koperasi asrama di dalam kawasan Kolej Vokasional Pasir Mas dan mula beroperasi pada penghujung tahun 2015. Lokasinya yang strategik dan hampir menghubungkan dengan semua tempat seperti pejabat warden, koperasi, surau dan kolej kediaman. Siber kafe ini disediakan bertujuan bagi memberi kemudahan kepada pelajar-pelajar asrama bagi menyiapkan tugasan/assignment yang mereka terima. Selain itu, dengan adanya siber kafe ini pelajar-pelajar juga boleh meluangkan masa terluang mereka di asrama dengan melayari internet dan siber kafe ini turut dilengkapi perkhidmatan printing bagi memberi nilai tambahan kepadanya.



Rajah 1.1 - Pelan Kedudukan Siber Kafe Asrama KVPM

Dalam hal ini jelas, andai dari segi lokasi nampaknya pihak pengurusan kolej telah melakukan yang sewajarnya untuk keselesaan pelajar yang ingin menggunakan perkhidmatan siber kafe tersebut. Namun apa yang nyata, lokasi yang tepat ini bukanlah jaminan untuk menarik minat pelajar untuk menikmati kemudahan ini. Oleh demikian telah banyak usaha yang telah dilakukan pihak pengurusan untuk membangunkan prasarana dan kelengkapan di siber kafe, pada masa yang sama juga, ramai pula pelajar terus menolak kesempatan untuk menggunakan perkhidmatan siber kafe. Justeru kaji selidik ini dilakukan adalah untuk mengetahui punca- punca pelajar tidak berminat untuk menggunakan perkhidmatan siber kafe asrama Kolej Vokasional Pasir Mas.



1.3



PENYATAAN MASALAH Permasalahan



utama yang adakalanya dilihat sebagai satu kelemahan



pentadbiran di KVPM adalah berkaitan dengan bilangan pelajar ke siber kafe Kolej Vokasional Pasir Mas dari semasa ke semasa yang semakin berkurangan. Perkara ini sama ada berpunca daripada pekerja yang tidak berprestasi ataupun berlaku akibat daripada persekitaran siber kafe yang tidak selesa yang akhirnya membawa kepada kemerosotan bilangan pelajar ke siber kafe tersebut. Antara perkara-perkara yang seringkali dikaitkan dengan persekitaran fizikal dan sosial siber kafe itu sendiri seperti ruang setiap komputer yang sempit , perkhidmatan printing yang kurang memuaskan, persekitaran yang tidak selesa dan sikap pelajar sering membuat bising. Berdasarkan pemerhatian pengkaji, permasalahan yang berlaku disepanjang bulan April sehingga Jun dapat diterjemahkan melalui fakta seperti berikut:

Jadual 1.1 - Perbandingan Jumlah Pelajar Asrama dan Bilangan Pelajar Menggunakan Siber Kafe Asrama Pada Bulan April, May dan Jun 2016 Bulan



April



May



Jun



Jantina



L



P



Jum



L



P



Jum



L



P



Jum



Pelajar



113



296



409



113



296



409



113



296



409



Pelajar menggunak an Siber kafe



78



223



301



60



165



225



56



145



201



Peratus %



69.03



75.34



73.60



53.10



55.74



55.01



49.56



48.99



49.15



asrama



Paparan data yang dinyatakan dalam jadual di atas telah diperoleh daripada rekod bertulis



kemasukan pelajar ke siber kafe asrama KVPM pada bulan-bulan



seperti yang dinyatakan. Seterusnya kajian dipanjangkan pula menerusi soal selidik ke atas pelajar untuk mengetahui dengan lebih jelas tentang permasalahan dan sebabsebab ianya berlaku. Berikut pula adalah antara masalah-masalah yang sering berlaku di siber kafe asrama KVPM :



1.3.1



Sisa makanan dan kertas berselerak Masalah ini sering berlaku kerana pelajar-pelajar sering membawa makanan dan minuman yang dibeli di koperasi asrama ke dalam siber kafe. Selain itu, kertas-kertas yang digunakan oleh pelajar juga sering ditinggalkan begitu sahaja terutama di bahagian penggunaan printer. Ini disebabkan oleh sikap mereka yang kurang bertanggungjawab terhadap kebersihan siber kafe. Menurut Sharifah Alawiah Alsagoff (1984), dalam How Lee Chan, (2007), sikap adalah sebagai satu keadaan seseorang individu itu mudah dipengaruhi untuk bertindak secara positif atau negatif

terhadap sesuatu idea atau kejadian. Ini bermaksud tingkah laku pelajarpelajar dipengaruhi oleh sikap mereka.



Rajah 1.2 - Sisa makanan dan kertas yang berselerak



1.3.2



Ruang yang tidak selesa Hal ini berlaku akibat daripada penggunaan saiz kerusi yang tidak bersesuai dengan meja yang digunakan bagi setiap komputer. Selain itu, ianya juga berlaku akibat daripada sikap pelajar yang tidak mengemas kembali kerusi selepas menggunakannya. Oleh demikian, permasalahan ini haruslah diatasi oleh pihak siber kafe dengan segera.

Rajah 1.3 - Ruang yang tidak selesa



1.3.3



Penggunaan komputer yang terhad Siber kafe asrama KVPM hanya mempunyai 15 buah komputer yang menyebabkan penggunaannya adalah amat terhad.



Sistem yang



digunakan oleh pihak siber kafe adalah “siapa cepat dia dapat” dan menyebabkan berlakunya perebutan setiap kali siber kafe tersebut dibuka.

Rajah 1.4 - Penggunaan komputer yang terhad



1.3.4



Penggunaan komputer yang tiada kawalan (Tiada SOP) Penggunaan komputer yang tiada kawalan juga merupakan salah satu masalah yang perlu diambil serius oleh pihak siber kafe. Ini kerana sikap pelajar yang suka menghidupkan dan mematikan komputer tanpa mengikut kaedah yang betul (SOP) boleh menyebabkan komputer mudah untuk rosak. Jika hal ini tidak diambil tindakan dengan segera ianya akan membawa masalah kepada pihak siber kafe pada masa akan datang.

Rajah 1.5 - Penggunaan komputer yang tiada kawalan (Tiada SOP)



1.3.5



Persekitaran yang bising Masalah bising di siber kafe berlaku adalah akibat dari sikap pelajar itu sendiri yang suka memainkan muzik pada nada yang kuat dan pelajar yang suka melepak. Menurut Stansfeld & Matheson (2003) bunyi bising yang menyebabkan rasa ‘kacau ganggu’ boleh membawa kepada kesan negative kepada kesihatan. Antaranya, merendahkan konsentrasi (penumpuan), meningkatkan tingkah laku agresif dan merendahkan produktiviti. Oleh demikian, permasalahan ini haruslah diatasi oleh pihak siber kafe dengan segera.

Rajah 1.6 - Persekitaran yang bising



Di sini ternyata siber kafe asrama KVPM memerlukan daya saing yang tersendiri dalam memenuhi tahap kepuasan pelajar. Maka melalui tahap kepuasan pelajar yang diperoleh, strategi yang sesuai dirancang dan dilaksanakan sehingga seterusnya



menjadi kekuatan pengurusan dalam mendorong minat pelajar untuk



menggunakan siber kafe asrama KVPM.



1.4



OBJEKTIF KAJIAN



Kajian ini dibuat atas keprihatinan pengkaji terhadap masalah-masalah dihadapi pihak pengurusan siber kafe akibat merosotnya bilangan pelajar yang menggunakan perkhidmatan siber kafe asrama KVPM. Oleh yang demikian, pengkaji berminat untuk mengkaji punca kepada masalah tersebut. Daripada data yang diperoleh, seterusnya permasalahan ini dianalisis dan ditangani melalui penghasilan strategi. Terdapat tiga (3) objektif kajian yang hendak dicapai. Objektif bagi kajian ini adalah untuk :

1.4.1



Mengetahui tahap kualiti di siber kafe asrama KVPM.



1.4.2



Untuk mengenalpasti masalah-masalah yang dihadapi pelajar serta mengenalpasti punca kepada masalah tersebut.



1.4.3



Untuk



mengenalpasti



langkah-langkah



yang



boleh



diambil



bagi



membantu pihak siber kafe untuk menguruskan pelajar-pelajar yang menggunakan siber kafe tersebut.



1.5



LIMITASI KAJIAN



Kajian tertumpu hanya dalam kalangan pelajar asrama yang menggunakan siber kafe asrama Kolej Vokasional Pasir Mas. Sesuai dengan objektif kajian ini , kajian hanya dibuat di kawasan asrama Kolej Vokasional Pasir Mas dan sampel-sampel yang diambil juga adalah daripada mereka sahaja. Kajian yang dilakukan adalah berdasarkan maklumat-maklumat yang dilengkapkan oleh pengadu seperti mana yang tercatat dalam borang soal selidik.



1.6



KEPENTINGAN KAJIAN Kajian ini membolehkan pihak pengurusan mengetahui apakah bentuk



permasalahan yang timbul di siber kafe asrama KVPM. Selain itu pihak pengurusan siber kafe seharusnya juga perlu menunjukkan keprihatinan terhadap rungutan pelajar supaya bilangan pelajar yang menggunakan perkhidmatan di siber kafe asrama KVPM terus meningkat. Dengan kajian ini diharapkan pihak pengurusan siber kafe akan memperbaiki segala kelemahan yang ada dan mengambil kira segala rungutan dari pelajar supaya pelajar lebih selesa untuk pergi ke siber kafe tersebut. Kajian ini juga boleh dijadikan bahan rujukan untuk masa-masa akan datang.

1.7



KESIMPULAN Dalam bab ini telah dihuraikan dan dijelaskan perkara-perkara yang menjadi



asas dan hala tuju kajian ini. Di dalam bahagian objektif kajian, penyelidik telah menetapkan matlamat yang hendak dicapai di akhir kajian ini. Kajian ini turut dibataskan skopnya agar kajian ini mudah dan munasabah untuk dilakukan dan permasalahan juga telah dinyatakan dengan jelas dalam bentuk data serta dihuraikan dalam bentuk 5 pernyataan masalah yang



sering menjadi isu utama di siber kafe



asrama KVPM. Penemuan ini akan menjadi asas kukuh kepada penyusunan strategi untuk mencapai objektif kajian dan ianya juga dapat memberi manfaat kepada banyak pihak.

BAB II



KAJIAN LITERATUR



2.1



PENGENALAN



Di dalam Bab 2 ini, penyelidik akan menyatakan konsep atau model serta beberapa dapatan kajian lepas yang berkaitan bagi menyokong kajian yang dilaksanakan. Fokus yang akan diberi tumpuan adalah konsep dan kebaikan siber kafe kepada masyarakat dan pelajar. Terdapat beberapa literatur yang akan dihuraikan di dalam bab ini untuk menyokong kajian yang akan dilakukan.



2.2



KONSEP SIBER KAFE



Kewujudan serta peningkatan kafe siber yang menyediakan kemudahan melayari internet telah memberi peluang kepada masyarakat terutamanya remaja yang tidak mempunyai kemudahan internet di rumah, menggunakan perkhidmatan di kafe siber. Menurut Dr. Sajap Maswan (2006), wujudnya pusat-pusat siber kafe adalah seiring dengan perkembangan teknologi internet yang semakin berkembang pesat pada masa ini. Siber kafe ialah satu perimis yang menyediakan perkhidmatan internet, emel, percetakan, scanning, fax dan sebagainya. Siber kafe ini bermula di Amerika pada tahun 1995.



Bagi memastikan tahap hidup rakyat negara ini terus meningkat, pihak kerajaan Malaysia dan juga pihak swasta juga tidak ketinggalan dalam memberikan peruntukan yang besar ke arah menyediakan prasarana dalam bidang ICT. Melalui kemudahan teknologi maklumat dan komunikasi terkini rakyat negara ini akan terus dapat bersaing dengan negara-negara maju yang lain. Kini pusat siber kafe sudah tidak asing lagi di negara ini dan mudah ditemui samada di bandar-bandar besar atau pekan-pekan kecil. Kalau di peringkat awal dahulu untuk melayari internet di siber kafe dikenakan bayaran 12 | P a g e



sehingga RM 5.00 untuk satu jam, tetapi kini ada setengah pusat siber kafe yang hanya mengenakan bayaran sebanyak RM 1.50 untuk satu jam. Di dalam bidang pendidikan, internet telah digunakan sebagai medium komunikasi dan alat untuk menyampaikan pengajaran yang sangat berkesan (Day, 1996 dan Hambric, 1997). Di samping itu teknologi internet juga adalah antara alat yang paling berguna bagi mendapatkan pelbagai sumber maklumat yang terkini dari seluruh dunia tanpa batasan masa dan tempat.



Menurut penyelidikan yang telah dibuat oleh ID Research pada tahun 2009, pengguna internet di Malaysia telah menjangkau 16 juta.



Daripada perangkaan



tersebut, pelajar merupakan antara pengguna teramai internet di Malaysia.



Hasil



daripada satu kajian yang telah dibuat oleh Sharifah Mariam Alhabsi (2005) di 13 pusat siber kafe di Bandar Kota Bharu, Kelantan dan 14 buah kafe siber di Bandaraya Kuala Lumpur mendapati, 41 peratus pengguna di Kota Bharu dan 63 peratus pengguna di Bandaraya Kuala Lumpur adalah golongan pelajar. Memang tidak dapat dinafikan, internet memberi banyak manfaat kepada pengguna terutama pelajar di sekolah menengah dan juga pelajar di institusi pengajian tinggi.



2.3



SIBER KAFE SEBAGAI TEMPAT MENCARI SUMBER MAKLUMAT



Para pelajar boleh menjadikan siber kafe sebagai tempat mencari sumber maklumat dan rujukan.



Ini kerana siber kafe menyediakan pautan internet yang



mempunyai banyak informasi berguna serta menarik untuk diaplikasikan dalam pembelajaran.



Maklumat-maklumat berupa dokumen, video, audio, imej dan



sebagainya boleh diperoleh dengan pantas dan percuma. Maklumat-maklumat yang terkandung dalam internet meliputi pelbagai kategori dari seluruh dunia dan sentiasa dikemaskini agar relevan dengan perkembangan semasa. World Wide Web, juga digelar Web atau WWW adalah aplikasi internet yang berfungsi menggabungkan grafik dan teks dalam satu dokumen atau antara muka pengguna yang sama.



Web mampu menggabungkan audio, video dan juga animasi dalam satu dokumen yang sama.



Oleh itu, dokumen Web boleh dianggap sebagai sebuah



dokumen multimedia.



Dokumen di dalam Web juga dikenali sebagai dokumen 13 | P a g e



hiperteks kerana ia mengandung pautan ke dokumen-dokumen lain atau lokasi lain dalam sebuah dokumen yang sama. Informasi yang boleh diakses memudahkan guru dan pelajar mencari maklumat untuk tujuan pengajaran dan pembelajaran.



Kajian yang dijalankan oleh Gupta dan Pit Kow (1995) di Amerika Syarikat tentang penggunaan internet ke atas 13,000 responden mendapati bahawa majoriti di antara mereka menggunakan internet sebagai sumber untuk mencari maklumat dan meluaskan pengetahuan.



Selain daripada itu mereka menggunakan internet untuk



tujuan perbualan (83%), bertukar-tukar pendapat dan membuat perhubungan pekerja (51%), pelajaran (47%), penyelidikan perniagaan (38%) dan penyelidikan akademik (35%). Mereka juga mempunyai tanggapan bahawa internet dapat memberi rujukan (82%), memudahkan penyediaan kertas kerja dan penyuratan elektronik (77%), memberi maklumat tentang barangan dan perkhidmatan (57%), membekalkan laporan penyelidikan (47%), mengandungi maklumat kerjaan (44%) dan maklumat kewangan (33%).



2.4



SIBER KAFE SEBAGAI TEMPAT KOMUNIKASI TANPA SEMPADAN



Penggunaan teknologi dan inovasi baru dalam teknologi termasuklah internet telah memberikan sumbangan besar dalam bidang pendidikan.



Kemajuan internet



telah membawa perubahan positif kepada pelajar bekerja, belajar, berkomunikasi dan bermain. Revolusi internet bukan sahaja mencari maklumat secara global malah dapat menjalin dan merapatkan hubungan sesama manusia untuk berkomunikasi. Salah satu aplikasi dalam internet yang memberikan kebaikan kepada para pelajar dan boleh digunakan untuk berkomunikasi ialah mail elektronik atau lebih dikenali sebagai e-mel. Oleh demikian, kewujudan siber kafe yang menyediakan kemudahan internet ini akan memudahkan lagi komunikasi kepada para pelajar.



Aplikasi e-mel merupakan antara perkhidmatan internet yang digunakan secara meluas.



Sesiapa sahaja boleh berkomunikasi antara satu sama lain dengan



menggunakan komputer yang dihubungkan dengan internet. Dalam bidang pendidikan, penggunaan



e-mail



membolehkan



guru



dan



pelajar



berkomunikasi



dengan



menubuhkan kumpulan perbincangan untuk sesi bersoaljawab, membincangkan 14 | P a g e



persoalan-persoalan yang terdapat dalam sesuatu isu pembelajaran serta berkongsi pengalaman dan pengetahuan. Guru ataupun tenaga pengajar di sesebuah sekolah atau institusi pengajian tinggi boleh mengaplikasikan e-mel untuk berkomunikasi secara dalaman dan luaran sesama rakan sekerja, ibu bapa, para pelajar dan juga pihak jabatan atau kementerian untuk mendapatkan khidmat nasihat serta bantuan teknikal. E-mel membolehkan tenaga-tenaga pengajar berkomunikasi dan bertukar-tukar idea sesama mereka berhubung dengan pendekatan pengajaran dan pembelajaran yang terbaik, idea kreatif dan inovatif, latihan dan penilaian, bahan bantu mengajar dan sebagainya.



Di Malaysia, kajian tentang penggunaan internet telah dilakukan oleh Infocentre Corporation Sdn. Bhd (1996) menunjukkan 91% golongan pengguna kerap menggunakan perkhidmatan penyuratan atau e-mail. Para pelajar juga boleh menggunakan e-mel untuk berkongsi pengetahuan, idea dan pengalaman mengenai sesuatu projek dengan pelajar dari sekolah-sekolah yang lain.



Mereka juga boleh



berkongsi pendapat dan berbincang dengan rakan-rakan dari latar belakang budaya dan negara yang berbeza mengenai pelbagai isu semasa. boleh membantu para pelajar untuk



Komunikasi melalui e-mel



menguasai bahasa Inggeris terutama kepada



mereka yang mempunyai rakan daripada luar negara.



2.5



MASYARAKAT BERINFORMASI Kewujudan kafe siber dipercayai boleh menaik tarafkan kehidupan masyarakat



di luar bandar. Hal ini demikian kerana, masyarakat di luar bandar agak sukar untuk mendapatkan capaian internet tambahan pula kebanyakan mereka tidak mampu untuk memiliki sebuah komputer riba atau komputer di rumah. Keadaan ini menyebabkan mereka tidak akan mendapat informasi yang perlbagai dan ilmu pengetahuan juga tidak dapat berkembang. Oleh itu dengan adanya siber kafe mereka boleh melayari internet untuk pelbagai tujuan tertentu misalnya, mencari peluang pekerjaan yang lebih meluas, mendapatkan maklumat seperti membaca berita melalui internet (berita harian online), meluaskan kenalan melalui laman sosial seperti facebook, twitter dan Yahoo Messenger. Keadaan ini akan menyebabkan perubahan terhadap kehidupan masyarakat. Jika dahulu masyarakat petani yang tinggal di kawasan luar bandar tidak 15 | P a g e



tahu menggunakan peralatan moden untuk bertani tetapi sekarang masyarakat tani mahir menggunakan peralatan moden untuk bercucuk tanam dan kerap menggunakan peralatan tersebut. Hal ini kerana masyarakat sudah semakin berilmu dan berinformasi kerana bijak mengaplikasikan kemajuan teknologi dalam kehidupan.



Menurut Alvin Tofler (third wave), 1980 mendakwa kita berada dalam gelombang ketiga. Masyarakat perlu mengalami tiga peringkat iaitu pertanian, industri dan masyarakat berinformasi. Maka sudah terang lagi bersuluh, dengan kewujudan kafe siber masyarakat terutamanya golongan belia telah berubah menjadi golongan masyarakat yang berinformasi dan akhirnya dapat meningkatkan taraf kehidupan masing-masing.



2.6



MENINGKATKAN KEMAHIRAN BERKOMPUTER Apabila wujudnya siber kafe ini, ianya dapat membantu pelajar dalam



meningkatkan kemahiran berkomputer. Para pelajar berpendapat bahawa penggunaan laman sosial dalam ruang chat, perkongsian maklumat dan sebagainya lagi membantu mereka untuk menjadi



mahir dalam urusan penggunaan komputer (Jerald, 2008).



Dalam beberapa kajian yang telah dijalankan (Funkhouser, 1993; Henderson and Landersman, 1992; Chazan, 1988; Mc Coy, 1991; Al Ghamdi, 1987) didapati bahawa pelajar yang menggunakan komputer dalam matematik mempunyai sikap yang lebih positif terhadap dirinya sebagai ahli matematik dan berkeupayaan menyelesaikan masalah yang lebih kompleks. Perisian komputer yang digunakan dalam proses pengajaran akan dapat membantu pelajar memahami konsep dan prinsip matematik dengan mudah dan berkesan. Pencapaian pelajar dalam peperiksaan akhir menunjukkan peningkatan yang ketara. Kumpulan yang belajar berbantukan komputer mempunyai kemampuan mengekalkan maklumat dalam jangka masa yang lebih lama dan dapat menggunakannya dalam bidang-bidang lain.



Perlaksanaan penggunaan Teknologi Maklumat dan Komunikasi (TMK) dalam pendidikan juga mampu memberi kesan kepada pencapaian objektif pembelajaran, motivasi dan hubungan antara pelajar. Dalam satu kajian yang dijalankan oleh Knezek (dalam Zakaria et.al, 2008) mendapati pelajar menunjukkan kemampuan berfikir pada 16 | P a g e



tahap kognitif yang lebih tinggi semasa belajar menggunakan komputer dan internet. Mereka



mampu



menganalisa



masalah,



melakukan



mengemukakan persoalan-persoalan yang relevan.



penilaian



kendiri



dan



Para pelajar juga mempunyai



keupayaan membentuk strategi untuk berkerjasama dengan rakan-rakan serta bermotivasi, berminat dan lebih yakin dengan diri mereka.



2.7



KESIMPULAN Kesimpulannya, bab ini memberi ulasan mengenai segala bahan bacaan yang



berkaitan menerusi penghasilan buku berunsur ilmiah, rencana, artikel, surat khabar, sumber dari internet dan kajian-kajian yang pernah dijalankan berkaitan dengan kebaikan penggunaa siber kafe kepada masyarakat dan pelajar. Hasil dapatannya dicatatkan sebagai rujukan penyelidikan. Sumber-sumber ini amat berguna sebagai rujukan tambahan kepada penyelidik agar setiap penyelidikan dan kajian yang dijalankan seharusnya mempunyai bukti-bukti kukuh untuk menyokong hujah yang diperbincangkan.

BAB III



METODOLOGI



3.1



PENGENALAN



Peringkat metadologi menerangkan mengenai kaedah atau teknik yang digunakan sepanjang kajian yang berlandaskan kepada objektif dan skop kajian yang telah dinyatakan. Bagi mencapai kajian yang dijalankan, beberapa kaedah telah digunakan iaitu kaedah pemerhatian, perbualan, pengumpulan data dan mengedarkan borang soal selidik kepada responden seterusnya membuat analisa terhadap data yang diperolehi selama kajian dibuat. Dengan kaedah ini kajian yang dijalankan lebih sempurna dan tersusun serta selari dengan matlamat dan objektif kajian yang dibuat. Oleh itu, pencarian maklumat dan data akan menjadi lebih mudah sekiranya mengetahui kaedah



bagi



perlaksanaan kajian.



Kaedah



ini



digunakan untuk



mendapatkan seberapa banyak data yang diperlukan untuk melengkapkan kajian ini. Untuk menyiapkan objektif kajian segala langkah dibuat secara berperingkat supaya perjalanan projek dapat disiapkan dengan lancar.



3.2



REKA BENTUK KAJIAN



Pengumpulan data yang dikenalpasti digunakan dalam projek ini iaitu daripada sumber primer dan sumber sekunder. Pengambilan data dibuat dengan pengkaji turut berada dikawasan kajian di mana data akan diperolehi secara langsung di tempat kajian yang dibuat.

3.3



PROSEDUR KAJIAN Prosedur



kajian



akan



dipecahkan



kepada



beberapa



peringkat



bagi



mendapatkan maklumat yang teratur. Pada peringkat awal, satu struktur kerja dibentuk bagi



mendapatkan



gambaran



tentang



perjalanan



kajian.



Struktur



ini



akan



membahagikan kajian kepada beberapa bahagian iaitu;



3.4



i.



Maklumat bertulis



ii.



Maklumat daripada temubual.



iii.



Maklumat soal selidik



iv.



Maklumat melalui pemerhatian



PENGUMPULAN DATA Dalam kajian ini data-data telah dikumpulkan melalui maklumat-maklumat



daripada kaedah-kaedah kajian seperti yang dinyatakan di atas serta melalui borang kaji selidik yang mengandungi instrumen-instrumen mudah. Dari sini pengkaji dapat mengetahui punca sebenar tentang permasalahan yang berlaku dan apa pula yang diingini oleh pengguna siber kafe asrama Kolej Vokasional Pasir Mas.



Instrumen yang digunakan dalam kajian ini adalah soal-selidik yang dibangunkan oleh penyelidik berdasarkan pemerhatian di kalangan pelajar yang menggunakan siber kafe asrama. Soalan-soalan pula dirangka dalam bentuk yang mudah dan ringkas bagi memastikan responden memahami soalan dan menjimatkan masa ketika menjawab.



Soalan-soalan soal selidik adalah seperti di Lampiran



yang merangkumi 3



Instrumen utama iaitu: 1. Punca – Punca



Anda Tidak Menggunakan Perkhidmatan Siber Kafe



Asrama KVPM 2. Adakah Anda Bersetuju Dengan Peraturan Siber Kafe Asrama KVPM 3. Sejauh Mana Prasarana Siber Kafe Asrama KVPM Memuaskan Anda 19 | P a g e



3.5



TEKNIK ANALISIS DATA



Keseluruhan maklumat yang dianalisis adalah berbentuk fakta daripada rekod siber kafe dan teori hasil pemerhatian di kalangan pelajar asrama



dan perbualan



bersama pelajar serta soal-selidik di kalangan responden-responden KVPM. Maklumatmaklumat berkaitan permasalahan kemudian dianalisis dan diterjemahkan menerusi strategi yang menyelami kehendak pelajar sehingga tercapainya objektif untuk memperkukuhkan siber kafe asrama KVPM.



3.6



KESIMPULAN



Kesimpulannya, bab ini memberi ulasan mengenai maklumat berkaitan responden serta instrumen-instrumen yang digunakan dalam kajian dijalankan berkaitan dengan strategi memperkukuhkan siber kafe asrama Kolej Vokasional Pasir Mas.

BAB IV



PENEMUAN DAN ANALISA



4.1



PENGENALAN



Setelah mendapat data dan maklumat yang dikehendaki melalui borang soal selidik yang telah disediakan serta maklumat-maklumat yang diperoleh secara lisan dan melalui pemerhatian, data-data ini kemudiannya dianalisis dengan kaedah statistik yang sesuai supaya rumusan dapat dibuat dengan memberi gambaran sejauh manakah tahap kepuasan hati pelajar terhadap pengurusan siber kafe asrama Kolej Vokasional Pasir Mas.



4.2



ANALISA PUNCA MASALAH



Rajah-rajah di bawah ini menunjukkan dapatan kajian daripada instrumen yang diberikan kepada responden-responden melalui borang kaji selidik yang diedarkan kepada pelajar yang tinggal di asrama. Melalui maklumat yang diperoleh ini kita dapat mengetahui dengan jelas tentang 3 aspek utama sepertimana yang diutarakan dalam instrumen iaitu:



1. Punca – Punca Anda Tidak Menggunakan Perkhidmatan Siber Kafe Asrama KVPM 2. Adakah Anda Bersetuju Dengan Peraturan Siber Kafe Asrama KVPM 3. Sejauh Mana Prasarana Siber Kafe Asrama KVPM Memuaskan Anda



21 | P a g e



Hasil dapatan kajian telah diperoleh pengkaji melalui analisis skor berdasarkan skala S, KS dan TS di dalam borang soal selidik yang merujuk kepada pernyataan setuju, kurang setuju dan tidak setuju ke atas instumen-instrumen yang disoal. Setuju



Kurang setuju



Tidak setuju



Jadual- jadual dan rajah-rajah seterusnya pula adalah hasil dapatan kajian yang diperoleh daripada instrumen dalam borang soal selidik berdasrkan skor setuju, kurang setuju dan tidak setuju : Jadual 4.1 - Punca – Punca Anda Tidak Menggunakan Perkhidmatan Siber Kafe Asrama Kvpm Pernyataan Jawapan



Setuju



Kurang



Tidak setuju



setuju Pekerja Tidak Mesra



14



6



100



Persekitaran Siber Kafe Asrama



109



11



0



9



1



110



112



8



0



KVPM Yang Kotor Perkhidmatan



Internet



Yang



Kurang Laju Tempat Yang Terhad

PUNCA – PUNCA ANDA TIDAK MENGGUNAKAN PERKHIDMATAN SIBER KAFE ASRAMA KVPM 120 100 80



60 40 20 0



Pekerja tidak mesra



Persekitaran Siber Kafe Asrama KVPM tidak kemas



Setuju



Perkhidmatan internet yang kurang laju



Kurang Setuju



Tempat yang terhad



Tidak Setuju



Rajah 4.1 : Punca – Punca Anda Tidak Menggunakan Perkhidmatan Siber Kafe Asrama Kvpm



Jadual 4.2 - Adakah Anda Bersetuju Dengan Peraturan Siber Kafe Asrama KVPM Pernyataan Jawapan



Setuju



Kurang Setuju



Tidak Setuju



Waktu Operasi 9.00 Mlm – 10.30 Mlm



2



7



111



Pelajar Dibenarkan Membawa Makanan & Minuman Ke Dalam Siber Kafe



10



5



105



Siber Kafe Ditutup Pada Hari Hujung Minggu



0



12



108



Penggunaan Pelajar Lelaki Dan Perempuan Adalah Diasingkan



116



4



0

ADAKAH ANDA BERSETUJU DENGAN PERATURAN SIBER KAFE ASRAMA KVPM 120 100



80 60 40 20



0



Waktu Operasi 9.00 Mlm – 10.30 Mlm



Pelajar Dibenarkan Membawa Makanan & Minuman Ke Dalam Siber Kafe



Setuju



Siber Kafe Ditutup Pada Hari Hujung Minggu



Kurang Setuju



Penggunaan Pelajar Lelaki Dan Perempuan Adalah Diasingkan



Tidak Setuju



Rajah 4.2 : Adakah Anda Bersetuju Dengan Peraturan Siber Kafe Asrama KVPM



Jadual 4.3 - Sejauh Mana Prasarana Siber Kafe Asrama KVPM Memuaskan Anda Pernyataan Jawapan



Kurang



Tidak



Memuaskan



Memuaskan



2



5



113



Sudut bacaan



109



10



1



Kaunter pendaftaran/bayaran



118



2



0



Perkhidmatan printing



94



21



5



Prestasi komputer



Memuaskan

SEJAUH MANA PRASARANA SIBER KAFE ASRAMA KVPM MEMUASKAN ANDA 120



100



80



60



40



20



0



Prestasi komputer



Sudut bacaan



Memuaskan



Kaunter pendaftaran/bayaran



Kurang Memuaskan



Perkhidmatan printing



Tidak Memuaskan



Rajah 4.3 : Sejauh Mana Prasarana Siber Kafe Asrama KVPM Memuaskan Anda



4.3



LATAR BELAKANG RESPONDEN



Dalam borang soal selidik, Bahagian A adalah perkara berkaitan latar belakang responden. Bahagian ini membincangkan berkenaan data deskriptif sampel kajian iaitu umur, jantina dan lokasi penempatan pelajar (blok). Jumlah responden yang terlibat ialah 120 responden.



Jadual 4.4 menunjukkan taburan kekerapan dan peratusan responden mengikut umur. Responden berumur enam belas tahun iaitu sebanyak 42 orang (35%), berumur tujuh belas tahun 28 orang (23.3%). Manakala berumur lapan belas tahun ialah 28 orang (23.3%) dan yang selebihnya berumur sembilan belas tahun 22 orang (18.4%)

Jadual 4.4 - Taburan Kekerapan dan Peratusan Responden Mengikut Umur Umur



Kekerapan (N)



Peratus



16 Tahun



42



35%



17 Tahun



28



23.3%



18 Tahun



28



23.3%



19 Tahun



22



18.4%



JUMLAH



120



100%



Jadual 4.5 pula menunjuk taburan kekerapan dan peratusan responden mengikut jantina. Responden lelaki berjumlah 33 orang (27.5%) manakala responden perempuan adalah 87 orang (72.5%). Didapati responden perempuan lebih tinggi daripada responden lelaki.



Jadual 4.5- Taburan Kekerapan dan Peratusan Responden Mengikut Jantina Jantina



Kekerapan (N)



Peratus



Lelaki



33



27.5%



Perempuan



87



72.5%



JUMLAH



120



100%



Jadual 4.6 pula menunjukkan taburan kekerapan dan peratusan responden mengikut blok kediaman asrama. Responden dari blok A adalah sejumlah 19 orang (15.8 %). Manakala dari blok B berjumlah 33 orang (27.5%). Responden dari blok C pula ialah seramai 26 orang (21.7%) dan selebihnya dari blok D iaitu sejumlah 42 orang (35%).

Jadual 4.6- Taburan Kekerapan dan Peratusan Responden Mengikut Blok Kediaman Asrama



4.4



Blok



Kekerapan (N)



Peratus



A



19



15.8%



B



33



27.5%



C



26



21.7%



D



42



35%



JUMLAH



120



100%



HASIL ANALISIS KAJIAN Hasil analisis, ternyata pihak pentadbir siber kafe asrama KVPM perlu



memenuhi kehendak dan keperluan pelajar sehingga mereka dapat merasai tahap kepuasan yang maksima untuk terus menikmati perkhidmatan siber kafe tersebut. Setelah meneliti tahap kecenderungan pelajar, paparan rajah dan jadual 4.1 sehingga 4.3 menyatakan perkara-perkara seperti berikut:



4.4.1 (45.9%) pelajar mengatakan bahawa mereka memilih untuk tidak menggunakan siber kafe asrama disebabkan oleh tempat yang terhad. (44.7%) pelajar pula bersetuju bahawa persekitaran siber kafe yang kotor juga merupakan salah satu punca mereka tidak berminat untuk pergi ke siber kafe tersebut manakala (9.4%) lagi adalah disebabkan oleh pelbagai punca, iaitu sama ada pekerja yang tidak mesra dan sambungan internet yang perlahan.



4.4.2 Dari segi peraturan di siber kafe, hasil kajian menunjukkan bahawa peraturan yang paling tidak disukai pelajar ialah siber kafe hanya beroperasi pada 9.00 malam sehingga 10.30 malam sahaja (34.3%), siber kafe ditutup pada hari hujung minggu (33.3%) dan pelajar dibenarkan membawa makanan & minuman ke dalam siber kafe 27 | P a g e



(32.4%). Namun begitu semua pelajar bersetuju bahawa penggunaan pelajar lelaki dan perempuan di siber kafe adalah diasingkan.



4.4.3 Berkaitan prasarana pula kajian menunjukkan perkara yang masih belum memuaskan hati pelajar dan memerlukan penambahbaikan ialah (95%) pelajar bersetuju adalah berkaitan dengan prestasi komputer yang tidak memuaskan manakala (5%) lagi adalah disebabkan oleh pelbagai punca,



iaitu



sama



ada



berkaitan



sudut



bacaan,



kaunter



pendaftaran/bayaran dan perkhidmatan printing.



Justeru untuk mempertingkat kualiti siber kafe asrama KVPM , beberapa strategi telah dikenalpasti.



4.5



KESIMPULAN Berdasarkan analisa yang telah dijalankan terhadap dapatan kajian ini,



kesemua objektif yang hendak dikaji telah berjaya dianalisa. Dapatan kajian ini akan memudahkan pengkaji untuk lebih memahami senario yang berlaku di siber kafe asrama KVPM . Hasil kajian juga menunjukkan sejauh mana tahap kualiti siber kafe asrama KVPM.

BAB V



PERBINCANGAN, CADANGAN DAN KESIMPULAN



5.1



PENGENALAN



Bab ini merupakan bab yang terakhir dalam kajian ini dan secara amnya bab ini akan membincangkan dengan lebih mendalam tentang hasil dapatan kajian yang telah dianalisis dalam bab 4. Hasil dapatan ini disokong dengan pendapat-pendapat yang boleh mengukuhkan lagi hasil analisa kajian ini. Kesimpulan pula dibuat berdasarkan kepada perbincangan ke atas dapatan kajian yang telah diperolehi dan beberapa cadangan juga turut dikemukakan bagi digunapakai untuk kajian-kajian lanjutan yang akan dilakukan kelak.



5.2



PERBINCANGAN DAN CADANGAN



Hasil dari kajian, maklumat tentang permasalahan dan kehendak yang diinginkan oleh pelajar di siber kafe asrama KVPM telah berjaya didapati hasil daripada pengedaran



borang



soal



selidik



kepada



pelajar.



Setelah



melalui



fasa-fasa



perbincangan, maka strategi turut berjalan seiring. Hasilnya, melalui data, telah didapati bahawa berlakunya peningkatan dalam bilangan pelajar yang menggunakan siber kafe asrama.



5.3



CADANGAN UNTUK KAJIAN LANJUTAN / PENYELESAIAN MASALAH



Selepas



kaji



selidik,



aduan



pelajar



sebelum



ini



telah



berkurangan



memandangkan pihak siber kafe juga telah membuat tinjaun di siber kafe untuk memberi keselesaan kepada pelajar. 29 | P a g e



Demi



memenuhi



kehendak



dan



kepuasan



pelajar,



justeru



beberapa



penambahbaikan telah dirangka dengan fokus ilmu teorinya lebih menjurus kepada memberi nilai tambahan kepada siber kafe itu sendiri. Berikut merupakan strategistrategi yang telah dilakukan oleh pihak pengkaji bagi memastikan siber kafe asrama terus mendapat sambutan daripada pelajar-pelajar.



5.3.1 Strategi-Strategi Dalam Memperkukuhkan Siber Kafe Asrama KVPM (menguruskan cara penyelesaian sebagai satu polisi/dasar)



Polisi merupakan garis panduan/pelan tindakan (SOP) yang dilakukan atau perlu diikuti oleh pengguna.



Antara insiatif yang diambil bagi



menyelesaikan masalah yang dihadapi oleh pelajar-pelajar ialah dengan mewujudkan polisi di siber kafe bagi memberi kemudahan untuk pelajar. Contohnya



pihak



pengkaji



telah



membina



satu



polisi



berkaitan



penggunaan komputer (SOP) yang mudah untuk difahami supaya tidak berlaku sebarang masalah yang tidak diingini .



Selanjutnya, bagi



memastikan keadaan siber kafe sentiasa bersih dan terkawal , pengkaji turut merangka satu polisi yang baru iaitu polisi 5S iaitu Sisih, Susun, Sapu, Seragam dan Sentiasa Amal. Selebihnya adalah polisi/dasar yang merupakan langkah proaktif yang akan dikupas satu persatu di bawah ini. A.



Polisi 5S



Tujuan polisi 5S diwujudkan di siber kafe asrama adalah untuk meningkatkan keyakinan pelajar terhadap perkhidmatan yang diberikan, memastikan siber kafe lebih bersih dan tersusun dan menjana pemikiran kreatif pelajar selain meningkatkan disiplin secara semulajadi.



5S



merupakan satu amalan budaya daripada masyarakat Jepun, dengan fokus untuk mewujudkan satu suasana kualiti di sesebuah organisasi yang mampu memastikan standard yang ditetapkan serta menerapkan semangat untuk penambahbaikan berterusan. 5S merupakan singkatan kepada perkataan Jepun iaitu :

Seiri/Sisih



Mengasingkan barang atau dokumen yang tidak diperlukan di tempat kerja untuk disisihkan dan dilupuskan secara sistematik



Menyusun barang-barang yang diperlukan secara teratur dan Seiton/Susun



sistematik supaya ianya mudah diambil dan dikembalikan ke tempat setelah digunakan



Membersih dan memeriksa tempat kerja secara berkala dan Seiso/Sapu



menyeluruh supaya tiada habuk atau kekotoran di atas lantai, mesin dan peralatan



Mengekalkan tahap piawaian penyusunan tempat kerja yang tinggi Seiketsu/Seragam



dengan menekankan kebersihan dan kekemasan pada setiap masa



Shitsuke/Sentiasa Amal



Melatih pekerja mematuhi sistem persekitaran berkualiti secara berterusan supaya ia menjadi amalan dan budaya kerja dalam organisasi

SEBELUM 5S



SELEPAS 5S



SEBELUM 5S



SELEPAS 5S

B.



Dasar penggunaan komputer/printer



Dasar ini amat penting bagi memastikan setiap pelajar yang datang ke siber kafe mengetahui cara yang betul dalam menggunakan komputer.



Setiap meja komputer yang terdapat di siber kafe akan



diletakkan SOP penggunaan komputer yang terdiri daripada sebelum, semasa dan selepas menggunakannya.



Selain itu, SOP penggunaan



printer turut ditampal di bahagian meja hadapan penggunaan printer.



SOP PENGGUNAAN KOMPUTER DAN PRINTER

C.



Dasar bunyi



Polisi ini diwujudkan bagi memastikan suasana di siber kafe asrama KVPM akan sentiasa berada di dalam suasana yang tenang. Pihak siber kafe membenarkan penggunaan telefon bimbit dan peralatan muzik peribadi di siber kafe itu, tetapi pihak kami meminta semua pelajar untuk menghormati dan bertimbang rasa dengan orang di sekeliling mereka. Pihak siber kafe mempunyai hak untuk membuat apa-apa tindakan jika ianya boleh menggangu pelajar lain atau pekerja

. 5.3.2 Menghasilkan Jadual Penggunaan Siber Kafe Asrama KVPM



Hasil daripada kajian yang dilakukan menunjukkan ramai pelajar tidak berminat untuk ke siber kafe asrama KVPM adalah disebabkan tempat yang terhad yang menyebabkan mereka terpaksa berebut untuk menggunakannya. Maka disinilah pentingnya jadual penggunaan siber kafe asrama KVPM sebagai satu sumber rujukan kepada setiap pelajar. Jadual yang mula dikeluarkan pada pertengahan bulan Ogos ini memaparkan dorm yang boleh menggunakan bagi setiap waktu yang telah ditetapkan dalam sebulan. Berdasarkan jadual yang telah diwujudkan, setiap pelajar akan mempunyai sekurang-kurangnya tiga jam penggunaan dalam seminggu, sekali gus berlakunya peningkatan pelajar ke siber kafe asrama KVPM.

MINGGU 1 ( MINGGU TIDAK BALIK ) HARI / MASA



PAGI



PETANG



8.00 – 11.00



5.30 – 6.30



9.00 – 10.00



10.00 – 11.00



AHAD



2A1



1B1 (A)



LELAKI (BEBAS)



ISNIN



1B1 (B)



2A2



PEREMPUAN (BEBAS)



SELASA



2B1



2A3



LELAKI (BEBAS)



RABU



2A4



2B2



PEREMPUAN (BEBAS)



KHAMIS



2B4



1C1



LELAKI (BEBAS)



2B5



PEREMPUAN (BEBAS)



2C2



LELAKI (BEBAS)



JUMAAT SABTU



LELAKI (BEBAS) PEREMPUAN (BEBAS)



MALAM



3.004.00



4.005.00



5.006.00



1C2



1C3



2C1



LELAKI



MINGGU 2 ( MINGGU BALIK ) HARI / MASA



PAGI



PETANG



MALAM



8.00 – 11.00



5.30 – 6.30



9.00 – 10.00



10.00 – 11.00



AHAD



2C3



2B3



LELAKI (BEBAS)



ISNIN



3B1



2C4



PEREMPUAN (BEBAS)

SELASA



3B2



2C5



LELAKI (BEBAS)



RABU



2C6



3B3 / 3B4



PEREMPUAN (BEBAS)



MINGGU 3 ( MINGGU TIDAK BALIK) HARI / MASA



PAGI



PETANG



8.00 – 11.00



5.30 – 6.30



9.00 – 10.00



10.00 – 11.00



AHAD



2C7



3B1



PEREMPUAN (BEBAS



ISNIN



2B3



2C8



LELAKI (BEBAS)



SELASA



3B3



1D1



PEREMPUAN (BEBAS



RABU



1D2



3B2



LELAKI (BEBAS)



KHAMIS



2B5



1D3



PEREMPUAN (BEBAS)



2B4



LELAKI (BEBAS)



2D3



PEREMPUAN (BEBAS



JUMAAT SABTU



LELAKI (BEBAS) PEREMPUAN (BEBAS)



MALAM



3.004.00



4.005.00



5.006.00



1D4



2D1



2D2



LELAKI



MINGGU 4 (MINGGU BALIK) HARI / MASA



AHAD



PAGI



PETANG



MALAM



8.00 – 11.00



5.30 – 6.30



9.00 – 10.00



10.00 – 11.00



2D5



1B1 (B)



PEREMPUAN (BEBAS) 37 | P a g e



ISNIN



1B1 (A)



2D6



LELAKI (BEBAS)



SELASA



2B2



2D7



PEREMPUAN (BEBAS)



RABU



2D8



2B3 / 2B1



LELAKI (BEBAS)

5.4



KESIMPULAN



Secara keseluruhan kajian ini telah mengupas persoalan-persoalan berkaitan punca-punca pelajar tidak berminat untuk ke siber kafe asrama KVPM . Hasilnya, jumlah penghuni asrama menggunakan perkhidmatan siber kafe tersebut menunjukkan pencapaian yang baik iaitu sebanyak 85% dan pencapaian tersebut telah mencapai sasaran pihak pengurusan siber kafe manakala untuk mencapai 90% kepuasan pelajar di mana ianya masih perlukan penambahbaikan berterusan. Pencapaian baik yang berlaku disepanjang bulan Ogos sehingga Oktober dapat diterjemahkan melalui fakta seperti berikut:



Jadual 5.1 - Perbandingan Jumlah Pelajar Asrama dan Bilangan Pelajar Menggunakan Siber Kafe Asrama Pada Bulan Ogos, September dan Oktober 2016 Bulan



Ogos



September



Oktober



Jantina



L



P



Jum



L



P



Jum



L



P



Jum



Pelajar



113



296



409



113



296



409



113



296



409



87



242



329



93



244



337



101



247



348



77.00



81.76



80.44



82.30



82.43



82.40



89.38



83.45



85.09



asrama Pelajar menggunak an Siber kafe Peratus %



Kajian ini juga memberi manfaat kepada pengurusan siber kafe asrama dan kolej dalam memastikan pelajar-pelajar ini dapat menggunakan kemudahan siber kafe yang telah disediakan. Kajian bagi memperkukuhkan siber kafe asrama KVPM ini juga perlu dijalankan secara berterusan bagi menilai keberkesanan dan kesesuaian polisi serta tahap prestasi pengurusan siber kafe asrama KVPM dari semasa ke semasa. 39 | P a g e



Kajian ini telah mengenal pasti bahawa polisi dan strategi yang dijalankan seharusnya relevan dengan permasalahan semasa yang timbul di siber kafe asrama. Maka polisi-polisi yang berada dibawah atau pada tahap tidak relevan perlu diubahsuai segera manakala polisi yang pada tahap masih relevan memerlukan penambahbaikan dan polisi yang sangat relevan dengan persekitaran sosial dan budaya semasa perlu diwujudkan dalam memberi tahap kepuasan maksima kepada pelajar yang menggunakan siber kafe asrama KVPM. Justeru akhirnya, apabila polisi yang relevan digerakkan dan berupaya mengurangkan permasalahan maka inilah yang dikatakan strategi dalam memperkukuhkan siber kafe asrama KVPM. Diharapkan strategi ini adalah yang ampuh, yang boleh menjadikan siber kafe asrama KVPM sebuah model siber kafe asrama yang berjaya, cemerlang dan terbilang menzahirkan hasrat kerajaan untuk melahirkan generasi yang celik teknologi maklumat.



40 | P a g e



RUJUKAN



Zainuri Bin Muhamad @ Mat “Buku Rekod Kehadiran Pelajar Ke Siber Kafe Asrama 2016 ” Pengurusan Asrama Kolej Vokasional Pasir Mas.



Sharifah Mariam Alhabsi (2005), A case of urban cyber cafes in Malaysia. Diperolehi pada 20 Jun 2016 daripada http://www.iimahd.ernet.in/egov/ifip/april2005/article3.htm



Anis. (2000). Penggunaan kafe siber oleh remaja. Diperolehi pada 20 Jun 2016 daripada http://www.bijak.net.my



California (2000). Attempts to defuse cyber cafe violence. Diperolehi pada 23 Jun 2016 daripada http://www.USATODAY.com



Ahmad Basri Hashim. (2003).Pendidikan Dalam Internet. Kuala Lumpur: Utusan Publications & Distributors Sdn Bhd.



Peranan Ict Dalam Pendidikan. Diperolehi pada 23 Jun 2016 daripada http://www.scribd.com/doc/4762752/PERANAN-ICT-DALAM-PENDIDIKAN



41 | P a g e



LAMPIRAN 1 KOLEJ VOKASIONAL PASIR MAS JALAN TENDONG – BUNUT SUSU 17020 PASIR MAS KELANTAN



BORANG KAJI SELIDIK Bahagian A – Latar belakang Bahagian ini mengandungi soalan-soalan yang berkaitan dengan latar belakang anda. Diharap anda dapat memberikan maklumat dengan menandakan ( O ) pada pilihan yang sesuai atau yang hampir sesuai. NAMA : …………………………………………………………………………………… 1. Berapakah umur anda? 16 Tahun 17 Tahun 18 Tahun 19 Tahun



2. Jantina Lelaki Perempuan



3. Blok A B C D 42 | P a g e



Bahagian B 1. Punca – punca anda tidak menggunakan perkhidmatan siber kafe asrama KVPM Skala Penilaian S – Setuju KS – Kurang Setuju TS – Tidak Setuju



PERKARA



S



KS



TS



Pekerja tidak mesra Persekitaran siber kafe asrama KVPM tidak kemas Perkhidmatan internet yang kurang laju Tempat yang terhad



Lain – lain pendapat (jika ada) …………………………………………………………………………………………… …………………………………………………………………………………………… …………………………………………………………………………………………… 2. Adakah anda bersetuju dengan peraturan siber kafe asrama KVPM PERKARA



S



KS



TS



Waktu operasi 9.00 mlm – 11.00 mlm Pelajar tidak dibenarkan membawa makanan ke dalam siber kafe Siber kafe ditutup pada hari hujung minggu Penggunaan pelajar lelaki dan perempuan adalah diasingkan

3. Sejauh mana prasarana siber kafe asrama KVPM memuaskan anda. Skala Penilaian M – Memuaskan KM – Kurang Memuaskan TM – Tidak Memuaskan



PERKARA



M



KM



TM



Keadaan komputer Sudut bacaan Kaunter pendaftaran/bayaran Perkhidmatan printing



Terima Kasih Atas Kerjasama Yang Anda Berikan. Pihak pengurusan Siber Kafe Asrama Kolej Vokasional Pasir Mas menghargai maklumbalas anda untuk memperbaiki tahap kualiti perkhidmatan siber kafe asrama KVPM ini. 44 | P a g e



LAMPIRAN 3 MASALAH YANG BERLAKU DI SIBER KAFE ASRAMA KVPM



Sisa makanan dan kertas yang berselerak



Ruang yang tidak selesa



Komputer yang terhad

Penggunaan komputer yang tiada kawalan

Persekitaran yang bising



LAMPIRAN 4 POLISI 5S



Setiap meja komputer akan dilabelkan dengan nota ringkas berkaitan polisi 5S

LAMPIRAN 5 DASAR PENGGUNAAN KOMPUTER/PRINTER

Setiap meja komputer akan dilabelkan dengan SOP penggunaan komputer dan printer

DASAR BUNYI



SOP ringkas berkaitan polisi bunyi diletakkan di setiap sudut siber kafe bagi memastikan pelajar sedar akan dasar baru siber kafe tersebut

Model. yang dikembangkan sejak tahun 2008 telah di-launching oleh Prof. Dr. M. Nuh,. DEA., Menteri Pendidikan Nasional pada puncak acara peringatan Hari.

IUI Lanjutan serta pemilik Hutan Hak (Hutan Rakyat) berdasarkan Sistem Verifikasi Legalitas Kayu. (SVLK). Berdasarkan P.14/2014, ada beberapa elemen ...

